
Ein Hysgol  

Ysgol sy’n eistedd ar fryn,  sy’n yfed y glesni ac sy’n llyncu’r awyr iach a ddaw 

o’r môr ym mae Abertawe yw ein hysgol ni. Ers cychwyn ein hysgol yn 1976 

mae cymuned ein hysgol wedi datblygu a newid wrth i'r chwant am addysg 

Gymraeg esblygu o deuluoedd Cymraeg i deuluoedd o bob cefndir ym 

Mrynmill a’i thalgylch weld gwerth i’n hunaniaeth amlddiwylliannol 

Gymreig. 

 

Ein Gweledigaeth  

Anelwn at dyfu ethos a diwylliant a fydd yn creu cymuned  ysgol 

hapus, ofalgar  a chynhwysol sy’n blaenoriaethu  lles, cydraddoldeb  a 

pharch.  Hyrwyddwn awyrgylch sy’n meithrin ac yn hybu ein diwylliant, 

etifeddiaeth a chariad at ein gwlad a’n hiaith mewn cyd-destun  

lleol, cenedlaethol a byd eang.  Darparwn addysg pwrpasol o safon uchel 

sy’n gytbwys ac  eang,  sy’n ysbrydoli ac yn ennyn mwynhad, 

chwilfrydedd a balchder a bydd pedwar diben cwricwlwm i Gymru yn rhan 

annatod ohoni . Cynigwn brofiadau a fydd yn hyblyg a deinamig sy’n gallu  

ymateb i ofynion  newidiadau yn ein cymuned a’n byd o’n cwmpas.  

Bydd hyn yn caniatáu i bawb  gyrraedd eu  llawn botensial ac i fod yn  

ddysgwyr cymwys am oes. 

 

 

 

Ein gwerthoedd 

Ein Cynnig 

Ffocws ein cwricwlwm fydd ethos y pedwar diben. 

Y pedwar diben yw man cychwyn a dyhead ein cynllun cwricwlwm ysgol. 

Nod ein hysgol yw cefnogi ein dysgwyr i ddod yn: 

 

 

 

Ein cwricwlwm 

• Bydd disgyblion yn datblygu corff o wybodaeth a sgiliau sy’n berthnasol 

i’r 6 Maes Dysgu a Phrofiad a fydd yn cynyddu mewn ehangder a 

dyfnder a lefel dealltwriaeth a soffistigeiddrwydd wrth i ddisgyblion 

symud ymlaen trwy eu gyrfa ysgol. 

• Bydd y 6 Maes Dysgu a Phrofiad yn rhyngweithio i sicrhau perthnasedd, 

dyfnhau dealltwriaeth, datblygu cysylltiadau a throsglwyddo dysgu i 

gyd-destunau newydd a bywyd go iawn a  byd gwaith. 

• Bydd yn sicrhau bod addysgeg ac asesu yn ganolog i ddyluniad y 

cwricwlwm. 

• Bydd yn darparu cydestunau dilys ar gyfer datblygu'r sgiliau cyfannol, 

sy'n sail i'r pedwar diben. 

• Bydd yn sicrhau bod rhifedd, llythrennedd a chymhwysedd digidol yn 

cael eu haddysgu ar draws y cwricwlwm. 

• Bydd yn sicrhau bod safle'r ysgol yn ddiogel a bod ymddygiad 

cadarnhaol yn cefnogi lles holl aelodau'r ysgol. 

• Bydd yn annog dyhead ac ymdeimlad o lwyddiant. 

• Bydd yn sicrhau bod cydraddoldeb a chynhwysiant wrth galon 

cwricwlwm yr Ysgol. 

• Bydd yn darparu cyfleoedd a phrofiadau ar gyfer datblygu disgyblion yn 

ysbrydol, moesol, meddyliol a chorfforol a fyddai'n eu galluogi i fod yn 

aelodau cyflawn o gymdeithas gan gynnwys ymgorffori Hawliau Plant 

yn ethos yr ysgol. 

• Bydd yn rhoi profiadau i ddisgyblion a fydd yn ymwneud â dod o hyd i 

ffyrdd o ymgysylltu, ennyn brwdfrydedd a magu hyder yn ein plant a 

phobl ifanc. 

• Bydd yn annog cydweithio agos rhwng rhieni, staff, disgyblion a'r 

gymuned ehangach i sicrhau bod Ysgol Bryn y Môr yn anelu at fod y 

gorau y gall fod. 

 

 

Ein cwricwlwm cynhwysol 

Bydd ein cwricwlwm yn codi dyheadau pob dysgwr. Fel ysgol rydym 
wedi ystyried sut y bydd pob dysgwr yn cael ei gefnogi i wireddu’r 
pedwar diben ac i symud ymlaen. Rydym wedi ystyried ein darpariaeth 
ADY a sut y byddwn yn bodloni anghenion gwahanol grwpiau o 
ddysgwyr. Cod ADY 

 

Y datganiadau o'r hyn sy'n bwysig 

Bydd ein cwricwlwm yn darparu cyfleoedd a phrofiadau i ddatblygu’r 
cysyniadau, gwybodaeth a sgiliau allweddol fel y’u disgrifir yn y 
datganiadau o’r hyn sy’n bwysig ac yn unol â’r Cod Datganiadau o’r Hyn 
sy’n Bwysig. 

 

 

 

 

Meysydd Dysgu a Phrofiad 

Bydd ein cwricwlwm yn darparu profiadau dysgu drwy’r 6 Maes Dysgu a 

Phrofiad o: 

 

 

• Celfyddydau Mynegiannol – Bydd dysgwyr yn archwilio celf, cerddoriaeth, 

drama, dawns a ffilm a chyfryngau digidol. 

• Ieithoedd, Llythrennedd a Chyfathrebu – Bydd dysgwyr yn datblygu 

Cymraeg, Saesneg ac iaith ryngwladol. Bydd Ffrangeg yn cael ei chyflwyno 

ym mlwyddyn 4 fel trydedd iaith. 

• Mathemateg a Rhifedd – Bydd y 5 hyfedredd yn arwain addysgeg yn y 

Maes Dysgu a Phrofiad hwn 

Mathemateg a 
Rhifedd

Ieithoedd, 
Llythrennedd 

an 
Chyfathrebu

Celfyddydau 
Mynegiannol

Gwyddoniaeth 
a Thechnoleg

Iechyd a Lles

Dyniaethau

https://llyw.cymru/sites/default/files/publications/2021-03/210326-cod-anghenion-dysgu-ychwanegol-cymru-2021.pdf
https://hwb.gov.wales/cwricwlwm-i-gymru/cynllunio-eich-cwricwlwm/egwyddorion-ar-gyfer-cynllunio-ch-cwricwlwm/#datganiadau-o%E2%80%99r-hyn-sy%E2%80%99n-bwysig
https://hwb.gov.wales/cwricwlwm-i-gymru/cynllunio-eich-cwricwlwm/egwyddorion-ar-gyfer-cynllunio-ch-cwricwlwm/#datganiadau-o%E2%80%99r-hyn-sy%E2%80%99n-bwysig

• Gwyddoniaeth a Thechnoleg – Bydd dysgwyr yn archwilio Bioleg, Ffiseg, 

Cemeg, Peirianneg a Chyfrifiadureg 

• Dyniaethau – Bydd dysgwyr yn archwilio Hanes, Daearyddiaeth, 

Astudiaethau Crefyddol, Astudiaethau Busnes ac Astudiaethau 

Cymdeithasol 

• Iechyd a Lles – Bydd dysgwyr yn archwilio addysg gorfforol, coginio, deall 

emosiynau, deall perthnasoedd iach a deall gwneud dewisiadau iach ar 

gyfer ffordd iach o fyw. 

 

Dysgu, Cynnydd  ac Asesu 

Bydd ein cwricwlwm yn cefnogi dysgu 

trwy ddylunio cyfleoedd dysgu sy'n tynnu 

ar yr egwyddorion addysgegol. 

Mae ein cwricwlwm, a ategir gan 

addysgu a dysgu effeithiol, yn galluogi 

dysgwyr i wneud cynnydd ystyrlon. Dros 

amser bydd ein dysgwyr yn datblygu ac 

yn gwella eu sgiliau a'u gwybodaeth. Mae ein cwricwlwm yn canolbwyntio 

ar ddeall beth mae’n ei olygu i wneud cynnydd mewn Maes neu 

ddisgyblaeth benodol a sut y dylai dysgwyr ddyfnhau ac ehangu eu 

gwybodaeth a’u dealltwriaeth, eu sgiliau a’u galluoedd, a’u priodoleddau 

a’u tueddiadau, ac mae’n cael ei lywio gan y Cod Cynnydd. Mae hyn yn ei 

dro yn cefnogi ein hymagwedd at asesu, a’i ddiben yw llywio’r cynllunio ar 

gyfer dysgu yn y dyfodol. Bydd asesu yn rhan annatod o ddysgu ac addysgu. 

Bydd pob dysgwr yn cael ei asesu ar fynediad i'r ysgol. Bydd cydlyniad mewn 

Dysgu, Dilyniant ac Asesu yn cael ei ddatblygu trwy bolisi, cynllunio tymor 

hir, canolig a byr yn ogystal â chyd-ddealltwriaeth o ddilyniant mewn dysgu 

ar draws ysgolion clwstwr Gŵyr.  Bydd y Camau Cynnydd yn cael eu pennu 

yn 5, 8, 11, 14 a 16 oed a byddant i’w gweld ar ffurf disgrifiadau dysgu a 

fydd yn berthnasol yn fras i’r disgwyliadau ar yr adegau hynny. Bydd y rhain 

yn helpu dysgwyr, athrawon, rhieni a gofalwyr i ddeall os yw’r cynnydd sy’n 

cael ei wneud yn briodol. 

 

Cymraeg a Saesneg 

Fel ysgol cyfrwng Cymraeg bydd dysgu yn digwydd trwy’r Gymraeg hyd at 7 

oed. Trochi iaith yw ymagwedd yr ysgol at gaffael iaith o’r Meithrin. Bydd 

Cymraeg a Saesneg yn cael eu haddysgu o flwyddyn 3 ymlaen.  

 

 

 

Cam Cynnydd 1

Oed 5

Cam Cynnydd 2

Oed 8

Cam Cynnydd  3

Oed 11

Cam Cynnydd  4

Oed 14

Cam Cynnydd  5

Oed 16

https://hwb.gov.wales/cwricwlwm-i-gymru/cynllunio-eich-cwricwlwm/ystyriaethau-gweithredu-ac-ymarferol/#addysgeg
https://llyw.cymru/cwricwlwm-i-gymru-y-cod-cynnydd
https://hwb.gov.wales/cwricwlwm-i-gymru/cynllunio-eich-cwricwlwm/datblygu-gweledigaeth-ar-gyfer-cynllunio-cwricwlwm/#asesu
https://hwb.gov.wales/cwricwlwm-i-gymru/trefniadau-asesu/beth-syn-newid-mewn-asesu/


Crynodeb Cwricwlwm i Gymru 
Ysgol Gymraeg Bryn y Môr 

Mae ein cwricwlwm wedi’i gyd-greu drwy ymgysylltu â’r holl randdeiliaid a bydd yn bodloni’r gofyniad canllawiau Cwricwlwm i Gymru 

 

5 

Addysg Cydberthynas a Rhywioldeb (ACRh) 

Mae ein cwricwlwm ysgol yn croesawu'r canllawiau yn y Cod ACRh. Bydd 

gan ein darpariaeth Addysg Cydberthynas a Rhywioldeb rôl gadarnhaol a 

grymusol yn addysg ein dysgwyr a bydd yn chwarae rhan hanfodol wrth eu 

cefnogi i wireddu’r pedwar diben fel rhan o ddull ysgol gyfan. 

Bydd yn helpu dysgwyr i ffurfio a chynnal ystod o berthnasoedd, i gyd yn 

seiliedig ar gyd-ymddiriedaeth a pharch, yw sylfaen ACRh. Mae'r 

perthnasoedd hyn yn hanfodol i ddatblygiad lles emosiynol, gwydnwch ac 

empathi. 

Nid oes hawl gan riant i ofyn i blentyn gael ei dynnu'n ôl o Addysg 

Cydberthynas a Rhywioldeb yn y Cwricwlwm i Gymru. 

 

Crefydd, Gwerthoedd a Moeseg (CGM) 

Mae crefydd, gwerthoedd a moeseg (RVE) yn ofyniad statudol o'r 

Cwricwlwm i Gymru ac mae'n orfodol i bob dysgwr rhwng 3 ac 16 oed. 

Canllawiau CGM 

Nid oes hawl gan riant i wneud cais i dynnu plentyn o CGM yn y Cwricwlwm 

i Gymru. 

Gan fod CGM yn bwnc a bennir yn lleol, mae'r maes llafur cytûn yn nodi'r 

hyn y dylid ei addysgu mewn RVE o fewn yr awdurdod lleol a bydd ein 

cwricwlwm yn adlewyrchu'r canllawiau hyn. 

 

Y Sgiliau Cyfannol 

Mae’r sgiliau cyfannol yn sgiliau sy’n sail i’r pedwar diben a byddent yn 
cale eu datblygu trwy’r egwyddorion addysgegol. 

 

https://hwb.gov.wales/cwricwlwm-i-gymru/cynllunio-eich-cwricwlwm/themau-trawsgwricwlaidd-ar-gyfer-cynllunio-eich-cwricwlwm/#addysg-cydberthynas-a-rhywioldeb:-canllawiau-statudol
https://hwb.gov.wales/cwricwlwm-i-gymru/crynodeb-o-r-ddeddfwriaeth/#crefydd,-gwerthoedd-a-moeseg

Sgiliau trawsgwricwlaidd 

Bydd ein cwricwlwm yn datblygu y sgiliau trawsgwricwlaidd gorfodol 

llythrennedd, rhifedd a chymhwysedd digidol. Bydd ein cwricwlwm yn 

galluogi dysgwyr i ddatblygu cymhwysedd a gallu yn y sgiliau hyn a’u 

hymestyn a’u cymhwyso ar draws pob Maes. Bydd dysgwyr yn cael 

cyfleoedd ar draws y cwricwlwm i: 

• datblygu sgiliau gwrando, darllen, siarad ac ysgrifennu 

• gallu defnyddio rhifau a datrys problemau mewn sefyllfaoedd go 

iawn 

• bod yn ddefnyddwyr hyderus o ystod o dechnolegau i'w helpu i 

weithredu a chyfathrebu'n effeithiol a gwneud synnwyr o'r byd 

 

Hawliau Dynol CCUHP / UNCPRD 

Bydd ein hysgol yn hybu gwybodaeth a dealltwriaeth o Ran 1 o CCUHP, ac 

o CCUHP, ymhlith y rhai sy’n darparu addysgu a dysgu. Canllawiau CCUHP 

 

Gyrfaoedd a phrofiadau cysylltiedig â gwaith (GPCG) 

Bydd ein cwricwlwm yn ymgorffori gyrfaoedd a phrofiadau cysylltiedig â 

gwaith ar gyfer ein holl ddysgwyr. Canllawiau GPCG 

 

 

Adolygu a mireinio 

Bydd ein cwricwlwm ysgol yn cael ei adolygu’n barhaus er mwyn ymateb i 

allbynnau ymholi proffesiynol, anghenion cyfnewidiol dysgwyr a chyd-

destunau ac anghenion cymdeithasol. Bydd yr adolygiadau'n ystyried barn 

rhanddeiliaid ac yn cael eu cymeradwyo gan y Corff Llywodraethol. Byddwn 

yn cyhoeddi crynodeb o’n cwricwlwm ac yn adolygu’r crynodeb os gwneir 

newidiadau i’r cwricwlwm yn ystod y broses adolygu. 

 

 
Pennaeth:  Mrs E. Wakeham  __ ____ 

Cadeirydd y Llywodraethwyr:  Mrs A Evans________________ 

Derbyniwyd: 30.6.2022 

Dyddiad Adolygu:  Hydref 2025                                               

 

https://hwb.gov.wales/cwricwlwm-i-gymru/cynllunio-eich-cwricwlwm/datblygu-gweledigaeth-ar-gyfer-cynllunio-cwricwlwm/#sgiliau-trawsgwricwlaidd
https://hwb.gov.wales/cwricwlwm-i-gymru/cynllunio-eich-cwricwlwm/themau-trawsgwricwlaidd-ar-gyfer-cynllunio-eich-cwricwlwm/#hawliau-dynol
https://hwb.gov.wales/cwricwlwm-i-gymru/crynodeb-o-r-ddeddfwriaeth/#addysg-gyrfaoedd-a-phrofiadau-sy'n-gysylltiedig-%C3%A2-byd-gwaith

